
GOUVÈNÈ HOCHUL SIYEN LEJISLASYON KI PÈMÈT ANPLWAYE YO FÈ FAS AK 
REVOKASYON POSIB YO POU VOYE PETISYON BAY ANPLWAYÈ YO POU 

PWOGRAM TRAVAY PATAJE  
  

Lejislasyon (S.17-A/A.7373-A) otorize anplwaye yo voye petisyon bay yon 
anplwayè pou aplike pou patisipe nan yon pwogram travay pataje pou evite yon 

rediksyon nan mendèv oswa pou re-anboche.  
  

Gouvènè Kathy Hochul te siyen jodi a lejislasyon ki pèmèt anplwaye yo fè fas ak 
revokasyon posib nan voye peitsyon bay anplwayè yo pou patisipe nan yon pwogram 
travay pataje. Nan kad amannman sa nan lwa travay la, majorite anplwaye yo ka 
soumèt yon demann pou pwogram travay pataje nan ekri anplwayè a anvan 
revokasyon an oswa nan 10 jou apre revokasyon an. Anplwayè a ap answit gen sèt jou 
pou reponn epi li pa oblije aplike pwogram lan. Sa espesyalman enpòtan pou asire tout 
gwoup travayè ki revoke yo anboche ankò lè biznis yo retounen nan nòmal, olye jis yon 
kantite travayè ki mwens.  
  
"Pou ekonomi nou an tounen pi solid pase sa te janm ye nan pandemi sa a, nou dwe 
asire efò rekiperasyon nou yo konsantre sou bay travayè yo sipò", Gouvènè Hochul te 
deklare. "Nan otorize itilizasyon pwogram travay pataje yo nan New York, nou te 
ajoute yon lòt fason pou konpayi yo evite revokasyon epi kenbe Nouyòkè yo anboche".  
  
Pwogram travay pataje yo pèmèt anplwayè yo redwi lè anplwaye yo men kenbe tout 
anplwaye ap travay, ede evite revokasyon. Eta a answit ede travayè sa yo avèk lè 
redui yo nan bay asistans asirans pou chomaj pou kapab kouvri salè ki pèdi yo. 
Depatman Travay Etazini an te ankouraje moun yo rete anboche pou ede re-ouvri 
ekonomi an nan pèmèt yo re-anboche plis Nouyòkè.  
  
Pwojè lwa sa a ede moun yo rete anboche - minimize depans asirans pou chomaj - 
men tou ede biznis yo kenbe anplwaye yo byen fòme olye pou revoke yo, sa k ap ede 
biznis nou yo fonksyone byen.  
  

Senatè Shelley B. Mayer te deklare, "Pwogram Travay Pataje Depatman Travay Eta 
New York la bay biznis ak anplwaye yo fleksibilite pou fè fas ak ralantisman ekonomik 
yo nan anpeche revokasyon, redui depans fòmasyon pou nouvo anplwaye yo, ak 
pèmèt anplwaye yo resevwa avantaj pasyèl pou chomaj pandan y ap travay a tan 
pasyèl. Lwa sa a pral ogmante patisipasyon nan pwogram ki pa byen itilize sa yo nan 
kapasite travayè yo pou mande anplwayè yo aplike san krent reprezay. Mwen aplodi 



 

 

Gouvènè Hochul dèske li ede Nouyòkè yo tounen travay ak rekonstwi pi djanm apre 
pandemi an".  

